
Ewari ũbeadꞌe iabꞌa juwua jidabʉrʉdꞌe fiesta osidꞌa 
Caná pʉwʉrʉdꞌe, maʉ̃ pʉwʉrʉra Galilea druadꞌebema. 
Mama bꞌasia Jesús papata. Mawũã iabꞌa juwua 
jidabʉrʉdꞌera trʉ̃sidꞌa Jesústa izha jʉrʉkuadꞌa bawara. 



Maʉ̃ne vino jõbʉrʉdꞌe zhi papaba Jesúa mawũãsia: Ya 
vino ne ẽã duaĩna. Zhi papabara vino jedꞌekabadarãã 
mawũãsia: Izha jarabʉrʉra jõma oudua.



Jesúsbara vino jedꞌekabadarãã mawũãsia: 
Zokꞌo za nʉmeta baniãba biraudua. 
Mawũãĩ birakuasidꞌa. Mawũẽ Jesúsbara 
mawũãsia: Kꞌõbebʉrʉ wĩka jue edadꞌape 
vino jedꞌekabi nʉmʉma edeudua. Mawũãĩ 

 edesidꞌa. 



Mawũẽ vino jedꞌekabi nʉmʉbara baniãta vino babʉrʉra 
do akʉsia sãmaʉ̃ba ʉ̃tʉ zebʉrʉta kꞌawua ẽãta, baniãta 
ãzha juesidꞌa baera vino 
jedꞌekabadabʉrʉ kꞌawua 
kꞌopanasia, aramaʉ̃ne vino 
jedꞌekabi nʉmʉbara juwua 
jida nʉmʉta trʉ̃pe, 
mawũãsia: Jõmaʉ̃ba 
naara vino zhi 
biata dedꞌekabada, 
mawũẽ bio 
dobʉdadꞌera 
vino zhi 
bia ẽãta 
                    dedꞌekabada. 



Mawũãmina bʉara vino 
zhi biara wuagꞌasia 
tẽã dedꞌekaita.



Maʉ̃ ũdudꞌakꞌata naarabemata obʉrʉra Jesúsbara osia 
Caná pʉwʉrʉdꞌe Galilea druadꞌe, 
aramaʉ̃ne ũdubigasia izhira 
zhi zromata, mawũẽ izha 
jʉrʉkuadꞌabara wuaabʉrʉ 
ĩjãsidꞌa izhidꞌebemata. 



Jesús Pedro dedꞌa wãbʉrʉdꞌera ũdusia Pedro pakꞌõrẽ 
kʉdꞌadꞌe tabꞌʉta kʉwamiãba. 



Mawũẽ juwuata tõbꞌaribʉrʉdꞌera kʉwamiãbara 
kenabꞌarisia. Mawũẽ izhira piradrʉpe ne jigasia.



Keubʉrʉta ʉ̃madau bꞌaebʉrʉdꞌera Jesúsma wesidꞌa 
jõma kꞌayarãta, jai abꞌeta. Pʉwʉrʉdꞌebema jõma 
bʉredrʉsidꞌa 
puerta maẽ. 



Maʉ̃nerã bio bꞌebikuasia ne kĩrãtõnoãba kꞌaya bꞌeta, 
zhãrãnebara jaira bio ãĩ jʉrekuasia. Jaira bedꞌeabiga 
ẽbasia izhira kꞌaita kꞌawua bꞌe baera.



Mawũẽ jõmaʉ̃ba tõbꞌari krĩña bꞌeasia Daizeze 
zareadꞌeba jõma bꞌebikua nʉmaẽrã.



Maʉ̃ne ʉ̃kʉrʉba izhima wesidꞌa kꞌakua pira ẽã kꞌaya 
bꞌʉta, akꞌopanasia miõ kĩmarẽba. 



Kꞌabana nʉmʉba izhira orra bꞌedꞌa 
ẽbaera de ʉ̃rʉ̃bemata izhi kꞌobꞌʉ 
maẽ ewadꞌape izhi tabꞌʉ 
jirabꞌadꞌe maʉ̃ uriadꞌe ʉra 
bꞌaebisidꞌa kꞌakua pira 
ẽã kꞌaya bꞌʉra. 



Ãzhi soidꞌu kꞌobꞌeta Jesúsba 
ũdui kꞌakua pira ẽã kꞌaya 
bꞌʉa mawũãsia: Bʉra 
kꞌazhiruata biodꞌebara 
mʉãrã bedꞌea ne ẽã 
bꞌidꞌapʉa. Mʉã bʉaa 
jaraya: Piradrʉrua, 
bʉzhi jirabꞌa 
jiraedarua, mobe 
dedꞌaa wãrũã.



Jesús jãbadꞌe bꞌaribʉrʉdꞌera izha jʉrʉkuadꞌara kꞌaidꞌu 
jʉ̃drʉsidꞌa. Maʉ̃ne do jedꞌea õbꞌʉdꞌe 
nanguta kꞌãbãẽã bʉsadꞌewaba 
do bomatʉba nabiru 
bʉsadꞌewasia jãbara. 
Maʉ̃ẽna kꞌãĩsia Jesúra. 



Mawũãnaĩ izhara mawũãsia: ¿Kꞌãrẽã pera kꞌobꞌe? 
Marã soidꞌu kꞌobꞌaita wãẽã bꞌea. Mobe piradrʉpe kẽãsia 
nanguta, do bomatʉta, mawũẽ jipa taukua nʉmaẽdasia. 
Mawũẽ bia akʉdrua mawũãsidꞌa: 
¿Naʉ̃ kꞌaipe kꞌãwũã nanguba 
do bomatʉba izhi bedꞌeata 
aribꞌaebʉdara?



40 60

Daizezebara ẽjũãne bꞌera kꞌãbãẽã 
kʉãgꞌaba diasia zhi Warra abꞌa bꞌʉta, 

izhidꞌebemata ĩjãbʉrʉra adua 
ẽbamarẽã, awuarabʉrʉ 

erubꞌamarẽã Daizeze ũme 
bꞌai jõ ẽãta. 



Romanos 3:23
Jõmaʉ̃ba kꞌazhiruara obada, mawũẽ ãĩ bꞌea 

Daizezeta kĩrãwãrẽãnebara. 

Romanos 6:23
Kꞌazhiruata obꞌʉdꞌebara aduaita beuya. Mawũãneba 

Daizezebara izhi ũme bꞌai jõ ẽãta bari dia bꞌʉa 
Jesucristo dazhirã Nokꞌodꞌeba.



Romanos 10:9,10
Bʉzhi iba Jesústa Nokꞌota jarara, Daizezeba beudꞌata 

piradrʉbidꞌata sodꞌeba ĩjãrã bʉra ẽdrʉya. Mawũã 
sodꞌeba ĩjãbʉrʉra bedꞌea ne ẽã bꞌʉya, mawũã dazhi iba 

jarabʉrʉra ẽdrʉbiya.

Juan 3:16,17
Daizezebara ẽjũãne bꞌera kꞌãbãẽã kʉãgꞌaba diasia zhi 

Warra abꞌa bꞌʉta, izhidꞌebemata ĩjãbʉrʉra adua 
ẽbamarẽã, awuarabʉrʉ erubꞌamarẽã Daizeze ũme bꞌai jõ 

ẽãta. Daizezebara zhi Warra naʉ̃ ẽjũãẽna zokꞌa ẽbasia 
aduabimarẽã ẽjũãne bꞌeta, awuarabʉrʉ zokꞌasia ẽjũãne 

bꞌera ẽdrʉdꞌamarẽã izhidꞌeba. 

